
Numri i lëndës: 2021:279456 

Datë: 10.03.2022 

Numri i dokumentit:     02792815 

P.nr.100/2022 

NË EMËR TË POPULLIT 

 

GJYKATA THEMELORE NË PRIZREN – DEGA NË SUHAREKË, Departamenti i 

Përgjithshëm, gjyqtari Qemail Suka dhe praktikantin Labinot Elshani, në çështjen penale ndaj të 

akuzuarit R. S. nga fshati G., Komuna e Suharekës, për shkak të veprës penale dhuna në familje 

nga neni 248 par.1 lidhur me par. 2 të Kodit Penal të Republikës së Kosovës Kodi nr.06/L-074, 

sipas aktakuzës së Prokurorisë Themelore në Prizren, Departamenti i Përgjithshëm 

PP/II.nr.2531-11/2021 të datës 01.03.2022, pas mbajtjes së shqyrtimit fillestar, në prezencën e 

Prokurorit të Shtetit Merita Kurtishi-Gaka  të akuzuarit dhe mbrojtësit të tij të caktuar sipas 

detyrës zyrtare R. G. nga Suhareka, me datë 08.03.2022 mori, publikisht shpalli, ndërsa me datë 

10.03.2022 përpiloi me shkrim këtë: 

 

A K T G J Y K I M 
I akuzuari,  

R. S., nga i ati A. dhe e ëma K. e lindur T., i lindur me ...... në fshatin G. Komuna Suharekë, ku 

edhe tani jeton, i  martuar, ka të kryer shkollën fillore, me nr. personal .........., i gjendjes së dobët 

ekonomike, shqiptar, shtetas i Republikës së Kosovës, i pa dënuar më parë, në paraburgim nga 

data 12.12.2021 deri më 08.03.2022. 

ËSHTË FAJTOR 

 
Se nga data e pavërtetuar e gjer më 12.12.2021 rreth orës 19:00, në shtëpinë e tyre të përbashkët 

familjare e cila gjendet në fsh. G., Komuna e Suharekës, me dashje në vazhdimësi kryen dhunën ose 

keqtrajtimi fizik me qëllim të cenimit të dinjitetit të dëmtuarës – bashkëshortes së tij F. S., si viktimë 

e ndjeshme për shkak të marrëdhënieve familjare që kanë, ashtu që si rrjedhoj e problemeve të 

vazhdueshme familjare që kishin me të dëmtuarën, i cili në periudha të ndryshme kohore ushtron 

dhunë psikologjike dhe fizike ndaj të dëmtuarës duke e goditur me grushta dhe shqelma në pjesë të 

ndryshme të trupit, i cili ka ushtruar dhunën edhe më 12.12.2021, ku e dëmtuara dhe i pandehuri 

ishin duke ngrënë ushqim, për një moment i drejtohet fëmijës së tij “ që të mos shkojë as nesër në 

shkollë “ dhe pasi e dëmtuara reagon, i pandehuri në prezencë të fëmijëve të vegjël e kap të dëmtuarën 

për fyti  dhe e rrëzon të njëjtën në tokë, si rrjedhojë e veprimeve tek e dëmtuara shkakton frikë, 

ankthe dhe pasiguri për jetën e saj personale. 

 

Me këto veprime ka kryer veprën penale dhuna në familje nga neni 248 par.1 lidhur me par. 2 

të Kodit nr.06/L-074 Penal të Kosovës. 

 

Andaj, gjykata në bazë të nenit të lartcekur dhe neneve 38, 39, 46, 47, 48, 49, 69 dhe 70 të KPK-

së dhe nenit 365  të KPP-së, të akuzuarit i shqipton: 

 

DËNIM ME KUSHT 

Ashtu që ia cakton dënimin me burgim në kohëzgjatje prej 6 (gjashtë) muajve si dhe dënimin me 

gjobë prej 300 (treqind) euro, të cilat dënime nuk do të ekzekutohen nëse në afatin e verifikimit 

prej 1 (një) viti, i akuzuari nuk kryen vepër tjetër penale, pas plotfuqishmërisë së këtij aktgjykimi, 

në te cilën dënim do te llogaritet koha e kaluar ne paraburgim prej datës 12.12.2021 deri më 

08.03.2022. 

A r s y e t i m 

 

Prokuroria Themelore në Prizren, Departamenti i Përgjithshëm, kësaj gjykate i ka parashtruar 

aktakuzën me numër PP/II.nr. 2531-11/21 të datës 01.03.2022, kundër të akuzuarit R. S. nga 

fshati G., Komuna e Suharekës, për shkak të veprës penale dhuna në familje nga neni 248 parg.1 

lidhur me parg.2 të Kodit Penal të Republikës së Kosovës Kodi nr.06/L-074. 

Pas leximit të aktakuzës nga Prokurori i Shtetit Merita Kurtishi-Gaka, i akuzuari ka theksuar se 

e ka kuptuar në tërësi akuzën dhe e ka pranuar fajësinë në të gjitha pikat e aktakuzës dhe ka 

deklaruar se e ndjen veten fajtor duke u penduar për veprën penale dhe duke u zotuar se vepra të 

tilla ose të ngjashme nuk do të përsëriten. Prokurori i Shtetit nuk ka patur kundërshtime lidhur 

me pranimin e fajësisë nga ana e të akuzuarit pasi që i njëjti ka mbështetje me provat në të cilat 

i përmban aktakuza dhe është në mbështetje të plotë me nenin 248 të KPP-së. 

Eksperti i psikiatrisë forenzike Dr. A. G. në shqyrtimin fillestar deklaron:Në institutin e 

Psikiatrisë Forenzike është realizuar ekspertiza për R. S. ekspertiz e bazuar ne intervistimin 

klinik psikiatrik i formës ekipore dhe individuale ne mënyrë ambulatore te dhëna dhe nga 

shkresat e lendes si dhe konsultimi literaturës psikiatrike. Ne baze te këtyre te dhënave ne si ekip 

vlerësues kemi konstatuar se R. S. nuk vuan nga çrregullimi i kualitetit psikotik i njëjti posedon 

inteligjence adekuate ne raport me edukimin qe do te thotë se nuk kemi te bëjmë me nje person 

qe vuan nga prapambetja mendore si dhe nuk kemi te bejm me dëmtime organike trunore. R. S. 

aktualisht karakterizohet me tipare apo veti te personalitetit ku dominojnë ide deluzive pranoide 

apo ndryshime te pabazuara qe te tjerët qëllimshëm do ta dëmtojnë imazhin e tije, këto tipare te 

personalitetit nuk hyjnë ne asnjë prej grupeve te çrregullimit te personalitetit te pa specifikuar, 

si rezultat i këtyre te gjeturave kemi konstatuar se i ekzaminuari ne momentin e kryerjes se veprës 

per te cilën akuzohet ka qene ne gjendje te aftësisë se zvogëluar mendore ne shkallen jo 

esenciale.R. S. munde te merre pjese ne seance gjyqësore munde te përcjellë shqyrtimin gjyqësor 

si dhe nuk janë gjete elemente qe do te ndikonin ne validitetin e deklaratave te dhëna gjate këtij 

shqyrtimi gjyqësor. 

Mbrojtësi i të akuzuarit, av. R. G. në seancë gjyqësore ka deklaruar se nuk e kundërshton 

pranimin e fajësisë nga ana e të akuzuarit pasi që i njëjti është i vetëdijshëm dhe në mënyrë 

vullnetare në shqyrtimin fillestar e bëri pranimin e fajësisë.  

Gjykata e ka aprovuar pranimin e fajësisë nga ana e të akuzuarit R. S. në prani të mbrojtësit të 

tij Av. R. G., pasi që i njëjti pranim është vullnetar dhe pa presion në kuptim të nenit 248 të KPP-

së. 

 

Gjykata në shqyrtimin gjyqësor ka vërtetuar këtë gjendje faktike:  
Se nga data e pavërtetuar e gjer më 12.12.2021 rreth orës 19:00, në shtëpinë e tyre të përbashkët 

familjare e cila gjendet në G., Komuna e Suharekës, i akuzuari R. S. me dashje në vazhdimësi kryen 

dhunën ose keqtrajtimi fizik me qëllim të cenimit të dinjitetit të dëmtuarës – bashkëshortes së tij F. 

S., si viktimë e ndjeshme për shkak të marrëdhënieve familjare që kanë, ashtu që si rrjedhojë e 

problemeve të vazhdueshme familjare që kishin me të dëmtuarën, i cili në periudha të ndryshme 

kohore ushtron dhunë psikologjike dhe fizike ndaj të dëmtuarës duke e goditur me grushta dhe 

shqelma në pjesë të ndryshme të trupit, i cili ka ushtruar dhunën edhe më 12.12.2021, ku e dëmtuara 

dhe i pandehuri ishin duke ngrënë ushqim, për një moment i drejtohet fëmijës së tij “ që të mos shkojë 

as nesër në shkollë “ dhe pasi e dëmtuara reagon, i akuzuari në prezencë të fëmijëve të vegjël e kap 

të dëmtuarën për fyti  dhe e rrëzon të njëjtën në tokë, si rrjedhojë e veprimeve tek e dëmtuara shkakton 

frikë, ankthe dhe pasiguri për jetën e saj personale. 

Gjendjen e tillë faktike, gjykata e ka vërtetuar nga pranimi i fajësisë së të akuzuarit si  dhe  me 

administrimin e provave që gjinden në shkresat e lëndës dhe atë: kallëzimi penal me numër të 

rastit 2021-GB-..., datë 13.12.2021, deklarata e të dëmtuarës F. J. S. e dhënë në polici me 

12.12.2021 dhe në prokurori PP/II.nr. 2531-11/2021 të datës 21.01.2022, raporti i ekspertizës 

mjeko ligjore me nr. reference Pz-78 me datë 13.12.2021 të bërë nga eksperti mjeko ligjor Dr. 

F. B. , deklarata e të pandehurit R. S. të dhënë në polici me datë 12.12.2021 dhe në prokurori 

PP/II.nr. 2531-11/2021 të datës 16.02.2022, raportit të ekzaminimin psikiatrik mbi aftësinë 

mendore të pandehurit R. S. të kryer nga grupi i ekspertëve mjekësor të datës 22.02.2022 si dhe 

shkresave tjera të lëndës. 

Sipas detyrës zyrtare gjykata nuk gjeti se ekziston ndonjë provë e pa pranueshme, gjithashtu 

gjykata në tërësi ka vërtetuar se i akuzuari ka kuptuar natyrën dhe pasojat e pranimit të fajit për 

veprën penale e cila i vihet në barrë e që pranimi i fajit është bërë në mënyrë vullnetare, pa 

kushtëzim dhe mbështetet në fakte dhe prova materiale të cilat janë paraqitur në aktakuzë, për të 

cilat i akuzuari ka qenë i njoftuar me të gjitha provat materiale. Gjykata ka ardhur në përfundim, 

se pranimi i fajësisë nga ana e të akuzuarit është bërë në pajtim me neni 248 të KPPK-së dhe nga 

faktet që përmban aktakuza, në veprimet e akuzuarit formohen të gjitha elementet e veprës penale 

dhuna në familje nga neni 248 parg.1 lidhur me parg.2 të Kodit Penal të Republikës së Kosovës 

Kodi nr.06/L-074 

Me rastin e marrjes të vendimit mbi dënimin ndaj të akuzuarit gjykata vlerësoj të gjitha rrethanat 

në kuptim të dispozitave të nenit 69 dhe 70 të KP-së, të cilat ndikojnë në zgjedhjen e llojit dhe 

lartësisë së dënimit, duke gjetur si rrethanë rënduese se i akuzuari veprën penale e ka kryer me 

dashje dhe me qëllim të përshkruar më për së afërmi si në dispozitiv të këtij aktgjykimi, ndërsa 

si rrethanë lehtësuese gjykata vlerësoi pranimin e fajësisë nga ana e të akuzuarit, rrethanat 

personale dhe karakterin e të akuzuarit, bashkëpunimin e përgjithshëm të të akuzuarit me 

gjykatën, pendimin e tij dhe zotimin se në të ardhmen nuk do të përsëris vepra të tilla apo të 

ngjashme, andaj gjykata i shqiptoi dënimin me kusht dhe atë dënimin me burgim në kohëzgjatje 

prej 6 (gjashte) muajve si dhe dënimin me gjobë prej 300 (treqind) euro te cilat dënime nuk do 

të ekzekutohen nëse në afatin e verifikimit prej 1 (një) viti i akuzuari nuk kryen vepër tjetër 

penale pas plotfuqishmërisë së këtij aktgjykimi.  

Vendimin për shpenzimet e procedurës gjykata e mori konform nenit 450 dhe 452 të KPP-së. 

Vendimi mbi kërkesën pasurore juridike gjykata e bazoi në kuptim të nenit 463 par.2 të KPPK-

së.  

Vendimi  me të cilin është obliguar i akuzuari që të bëj kompensimin e viktimave të krimit është 

marr konform nenit 39 par.3 nën par.3.2 të Ligjit për kompensimin e viktimave të krimit. 

Nga të cekurat më lart u vendos si në shqiptim të këtij aktgjykimi. 

 

GJYKATA THEMELORE NË PRIZREN – DEGA NË SUHAREKË 

P.nr.100/2022 të datës 10.02.2022 

Praktikanti                Gjyqtari 
Labinot Elshani                                           Qemail Suka 

 

 

UDHËZIM JURIDIK: Kundër këtij aktgjykimi pala e pakënaqur mund të ushtrojë ankesë në 

Gjykatën e Apelit në Prishtinë, në afat prej 15 dite nga dita e pranimit, 

ankesa dorëzohet nëpërmjet të kësaj gjykate. 


